
vakArAdi shrI vAmanAShTottarashatanAmastotram

வகாராதி³ஶ்ரீவாமநாஷ்டோத்தரஶதநாமஸ்தோத்ரம்

ஶ்ரீ ஹயக்³ரீவாய நம: ।
ஹரி: ௐ

வாமநோ வாரிஜாதாக்ஷோ வர்ணீ வாஸவஸோத³ர: ।
வாஸுதே³வோ வாவதூ³கோ வாலகி²ல்யஸமோ வர:॥ 1॥
வேத³வாதீ³ வித்³யுதா³போ⁴ வ்ரு’தத³ண்டோ³ வ்ரு’ஷாகபி: ।
வாரிவாஹஸிதச்ச²த்ரோ வாரிபூர்ணகமண்ட³லு:॥ 2॥
வலக்ஷயஜ்ஞோபவீதோ வரகௌபீநதா⁴ரக: ।
விஶுத்³த⁴மௌஞ்ஜீரஶநோ வித்⁴ரு’தஸ்பா²டிகஸ்ரஜ:॥ 3॥
வ்ரு’தக்ரு’ஷ்ணாஜிநகுஶோ விபூ⁴திச்ச²ந்நவிக்³ரஹ: ।
வரபி⁴க்ஷாபாத்ரகக்ஷோ வாரிஜாரிமுகோ² வஶீ ॥ 4॥
வாரிஜாங்க்⁴ரிர்வ்ரு’த்³த⁴ஸேவீ வத³நஸ்மிதசந்த்³ரிக: ।
வல்கு³பா⁴ஷீ விஶ்வசித்தத⁴நஸ்தேயீ விஶிஷ்டதீ:⁴ ॥ 5॥
வஸந்தஸத்³ரு’ஶோ வஹ்நி ஶுத்³தா⁴ங்கோ³ விபுலப்ரப: ⁴ ।
விஶாரதோ³ வேத³மயோ வித்³வத³ர்தி⁴ஜநாவ்ரு’த:॥ 6॥
விதாநபாவநோ விஶ்வவிஸ்மயோ விநயாந்வித: ।
வந்தா³ருஜநமந்தா³ரோ வைஷ்ணவர்க்ஷவிபூ⁴ஷண:॥ 7॥
வாமாக்ஷீமத³நோ வித்³வந்நயநாம்பு³ஜபா⁴ஸ்கர: ।
வாரிஜாஸநகௌ³ரீஶவயஸ்யோ வாஸவப்ரிய:॥ 8॥
வைரோசநிமகா²லங்க்ரு’த்³வைரோசநிவநீவக: ।
வைரோசநியஶஸ்ஸிந்து⁴சந்த்³ரமா வைரிபா³ட³ப:³॥ 9॥
வாஸவார்த²ஸ்வீக்ரு’தார்தி²பா⁴வோ வாஸிதகைதவ: ।
வைரோசநிகராம்போ⁴ஜரஸஸிக்தபதா³ம்பு³ஜ:॥ 10॥
வைரோசநிகராப்³தா⁴ராபூரிதாஞ்ஜலிபங்கஜ: ।

வியத்பதிதமந்தா³ரோ விந்த்⁴யாவலிக்ரு’தோத்ஸவ:॥ 11॥
வைஷம்யநைர்க்⁴ரு’ண்யஹீநோ வைரோசநிக்ரு’தப்ரிய: ।
விதா³ரிதைககாவ்யாக்ஷோ வாஞ்சி²தாஜ்ங்க்⁴ரித்ரயக்ஷிதி:॥ 12॥
வைரோசநிமஹாபா⁴க்³ய பரிணாமோ விஷாத³ஹ்ரு’த் ।
வியத்³து³ந்து³பி⁴நிர்க்⁴ரு’ஷ்டப³லிவாக்யப்ரஹர்ஷித:॥ 13॥
வைரோசநிமஹாபுண்யாஹார்யதுல்யவிவர்த⁴ந: ।
விபு³த⁴த்³வேஷிஸந்த்ராஸதுல்யவ்ரு’த்³த⁴வபுர்விபு: ⁴ ॥ 14॥
விஶ்வாத்மா விக்ரமக்ராந்தலோகோ விபு³த⁴ரஞ்ஜந: ।
வஸுதா⁴மண்ட³லவ்யாபிதி³வ்யைகசரணாம்பு³ஜ:॥ 15॥
விதா⁴த்ரண்ட³விநிர்பே⁴தி³த்³விதீயசரணாம்பு³ஜ: ।
விக்³ரஹஸ்தி²தலோகௌகோ⁴ வியத்³க³ங்கோ³த³யாங்க்⁴ரிக:॥ 16॥
வராயுத⁴த⁴ரோ வந்த்³யோ விலஸத்³பூ⁴ரிபூ⁴ஷண: ।
விஷ்வக்ஸேநாத்³யுபவ்ரு’தோ விஶ்வமோஹாப்³ஜநிஸ்ஸ்வந:॥ 17॥
வாஸ்தோஷ்பத்யாதி³தி³க்பாலபா³ஹுர்விது⁴மயாஶய: ।
விரோசநாக்ஷோ வஹ்ந்யாஸ்யோ விஶ்வஹேத்வர்ஷிகு³ஹ்யக:॥ 18॥
வார்தி⁴குக்ஷிர்வாரிவாஹகேஶோ வக்ஷஸ்த்²ஸலேந்தி³ர: ।
வாயுநாஸோ வேத³கண்டோ² வாக்ச²ந்தா³ விதி⁴சேதந:॥ 19॥
வருணஸ்தா²நரஸநோ விக்³ரஹஸ்த²சராசர: ।
விபு³த⁴ர்ஷிக³ணப்ராணோ விபு³தா⁴ரிகடிஸ்த²ல:॥ 20॥
விதி⁴ருத்³ராதி³விநுதோ விரோசநஸுதாநந்த³ந: ।
வாரிதாஸுரஸந்தோ³ஹோ வார்தி⁴க³ம்பீ⁴ரமாநஸ:॥ 21॥
விரோசநபித்ரு’ஸ்தோத்ரக்ரு’தஶாந்திர்வ்ரு’ஷப்ரிய: ।
விந்த்⁴யாவலிப்ராணநாத⁴ பி⁴க்ஷாதா³யீ வரப்ரத:³॥ 22॥
வாஸவத்ராக்ரு’தஸ்வர்கோ³வைரோசநிக்ரு’தாதல: ।
வாஸவஶ்ரீலதோபக்⁴நோ வைரோசநிக்ரு’தாத³ர:॥ 23॥
விபு³த⁴த்³ருஸுமாபாங்க³வாரிதாஶ்ரிதகஶ்மல: ।
வாரிவாஹோபமோ வாணீபூ⁴ஷணோऽவது வாக்பதி:॥ 24॥

॥ இதி வகாராதி³ஶ்ரீ வாமநாவதாராஷ்டோத்தரஶதம் பராப⁴வ
ஶ்ராவண ப³ஹுல ப்ரதிபதி³லிகி²தம் ராமேண ஸமர்பிதம் ச
ஶ்ரீ ஹயக்³ரீவாயதே³வாய ॥

